
Annotatsiya 
Maqolada baliqlar ligulidoziga qarshi qo‘llanilayotgan mebendazol (10%), fenbendazol (22%) va alben(20%) 

antigelmint preparatlaridan alben preparatining yuqori biologik samaradorlik ko‘rsatganligi natijalari keltiriladi. 
Аннотация 

В статье приводятся данные о высокой биологической эффективности препарата албен среди 
антигельминтных препаратов мебендазол(10%), фенбендазол(22%) и албен(20%) против лигулидоза рыб. 

Abstract 
The article presents the results of the high biological efficiency of the drug Alben among the anthelmintic drugs 

Mebendazole (10%), Fenbendazole (22%) and Alben (20%) used against fish ligulidosis. 
 
Kalit so‘zlar: oq do‘ngpeshona, Ligula intestinalis , sestodozlar, invaziya ekstensivligi, invaziya intensivligi, 

biologik samaradorlik 
Ключевые слова: белый толстолобик, Ligula intestinalis , цестодозы, экстен-сивность инвазии, 

интенсивность инвазии, биологическая эффективность.  
Key words: white gnat, Ligula intestinalis, cestodoses, extent of invasion, intensity of invasion, biological 

efficiency 

 
KIRISH 

Hozirgi kunda jahon miqyosida aholi sonining oshib borayotganligi, o‘z navbatida 
odamlarning oziq-ovqatga, shu jumladan, baliq mahsulotlariga mavjud talabini ham tobora ortishiga 
olib kelmoqda. Respublikamizda ovlanadigan va yetishtiriladigan tovar baliq mahsuloti oziq-ovqat 
sanoatidan tashqari, tibbiyot hamda qishloq xo‘jaligi ehtiyojlarini qondirish uchun ham xizmat qiladi. 
Shu bilan birga, Respublikamizda baliq resurslaridan samarali foydalanish tizimini yaratish va 
iste’mol bozorini to‘ldirish masalasi muhim ahamiyatga ega. Lekin, hozirgi vaqtda suv havzalaridan 
unumdor foydalanish bilan bevosita bog‘liq antropogen ta’sir kechishi jarayonida suv ekotizmlarida 
sifat va miqdoriy o‘zgarishlar sodir bo‘lmoqda. Bu o‘zgarishlarni parazitlar, xususan gelmintlar 
baliqlarning ko‘plab kasalliklarini keltirib chiqarib, ulardan yuqori mahsuldorlik olishga salbiy ta’sir 
ko‘rsatmoqda. Shundan kelib chiqqan holda, Respublikamiz baliqchilik fermer xo‘jaliklarida 
yetishtirilayotgan, aholining asosiy iste’mol mahsuloti bo‘lgan oq do‘ngpeshona balig‘iga jiddiy 
zarar yetkazadigan gelmintlarga qarshi antigelmint dori preparatlarini qo‘llash bugungi kunning 
dolzarb masalalalaridan birini tashkil qiladi. 

Bugungi kunda baliq yetishtirishning zamonaviy, intensiv usullari baliq zahiralarini 
yaratilishini tezlashtiradi. Bu esa ularning yaqin aloqalari tufayli suv havzalarida turli xil 
kasalliklarning tarqalishiga qulay sharoit yaratadi. Baliq hovuzlarning tabiiy ozuqa bazasini boyitish 
bo‘yicha amalga oshirilayotgan chora-tadbirlar gelmintlarning oraliq xo‘jayini bo‘lgan molyuskalar, 
qisqichbaqalar va boshqa umurtqasizlar sonining keskin ko‘payishiga sabab bo‘lib, baliq 
xo‘jaliklariga katta zarar yetkazmoqda. Shu bilan bir qatorda, baliqchilik xo‘jaliklarida 
yetishtirilayotgan baliqlarning gelmintlar ta’siri natijasidagi baliqlarning o‘limi nisbatan go‘yoki kam 
uchrasa ham, baliqlarning o‘sish sur’atlari keskin kamayadi, ozuqa samarasiz sarflanadi va 

mahsulotning sifat ko‘rsatkichi yomonlashadi, bu esa baliq xo‘jaliklariga jiddiy iqtisodiy zarar 
keltiradi. 

Hozirgi kunda gelmintozlarga qarshi qo‘llanadigan antigelmint dori preparatlarning soni ko‘p 
va arzondir. Biroq, zamonaviy antigelmint dorilarni sinchkovlik bilan batafsil o‘rganib chiqqanimizda 
bir qancha umidsiz xulosalar chiqardik. Mazkur dorilar orasida zamonaviy, xavfsizlik talablariga 
javob beradigan, yuqori samarali va arzon dorilar ancha kam. Masalan, tadqiqotchi T.A. Yershova 
va b.ning ma’lumotiga ko‘ra, fenomiks dori preparati karp baliqlarida uchraydigan sestodozlar 
(botriotsefalyoz va kavioz) parazitlariga qarshi qo‘llanishining biologik samaradorligi 83-100% ni, 
alben dori preparatida esa mazkur ko‘rsatkich 69-80% ni tashkil qilganligi aniqlanlangan. 

TADQIQOT MATERIALI VA METODLARI 
Tajribamizni o‘tkazishda Farg‘ona vodiysi sharoitida baliqchilik fermer xo‘jaliklarida keng 

tarqalgan baliqlar ligulidoziga qarshi yuqori biologik samaradorlikka ega bo‘lgan antigelmint dori 
preparatlarini qo‘llash bosh maqsad qilib qo‘yilgan edi. Ligulidoz kasalligini qo‘zg‘atuvchisi –Ligula 
intestinalis sestodasining lichinkalari, ya’ni plerotserkariylari hisoblanadi. Ayni tadqiqotimiz 
jarayonida baliq parazitlariga qarshi antigelmint preparatlari sinovdan o‘tkazildi. Xususan, oq 
do‘ngpeshona balig‘ining oshqozon-ichak sestodozi kasalligiga qarshi dori preparat-larining 
biologik samaradorligini aniqlash davomida mebendazol (10 %), fenmendazol (22 %) va alben (20 
%) preparatlaridan foydalanildi.  

Sinov tajribasi 2021 yil 3-15 may kunlari o‘tkazilganida Farg‘ona viloyati Beshariq tumani 
“Solijon Norbo‘tayev” fermer xo‘jaligining baliqchilik hovuzlarida yetishtirilayotgan baliqlardan 400 
dona oq do‘ngpeshona baliqlari ajratib olinib, 100 individlardan iborat bo‘lgan 4 ta guruhlarga 
bo‘lindi, ushbu baliq guruhlari alohida hovuzlarda saqlanib, oshqozon-ichak sestodozi (Ligula 
intestinalis)ga qarshi mebendazol (10%), febendazol eritmasi (22%), alben (20 %) dori preparatlari 
muvofiq dozada (har bir guruhga faqat bitta preparatni sinash sharti bilan) qo‘llanildi. Bunda 1,2,3- 
guruhlar tajriba guruhlari bo‘lib, 4-guruh nazorat guruhi sifatida qoldirildi. Tajriba guruhlaridagi 
baliqlarni tanlashda suv ustida yontaraflama suzib yurgan, qorin qismi katta-lashgan baliqlar tanlab 
olindi, ularning vazni, yoshi va tana uzunligi ko‘rsatkichlari aniqlandi. Tajriba va nazorat 
guruhlaridagi baliqlar mayda to‘r bilan o‘ralgan hovuzlarga alohida ajratib joylashtirildi.  

Mazkur tajriba ligulidozga chalingan oq do‘ngpeshona baliqlarga  mebendazol, fenbendazol 
eritmasi, alben dori preparatlari berilganidan so‘ng 10 kun o‘tib, har bitta tajriba va nazorat 
guruhdagi baliqlardan 20 donasi to‘liq parazitologik yorib ko‘rish usuli orqali tekshirildi. O‘tkazilgan 
tajriba natijalari quyidagi 1-jadvalda keltirilgan. 

 
Farg‘ona viloyati Beshariq tumani “Solijon Norbo‘tayev” baliqchilik xo‘jaligidagi 

baliqlar ligulidoziga qarshi dori preparatlarining biologik samaradorligi, (Mm) 
1 –jadval: 

Tajribad
agi 
baliqlar 
guruhi 

Dorilar 
(doza 1kg 
ozuqaga 20 
ml) 

Tajribadagi 
baliqlarning 

Zararlan-
gan 
baliqlar 

20 ta baliqni to‘liq 
gelmin-tologik yorib 
ko‘rish nati-jasi 
1111111111(EI%, II 
nusxada) 

Samar-
dorligi 
(%) 

Davolash-
dan oldin 

Davolash-
dan keyin Soni Yoshi Og‘irligi 

(gr) 
1 Mebendazol 

(10 %) 
100 1 72030 100 85 (3-37) 30 (1-7) 70 

2 Fyenbendaz
ol(22%) 

100 1 74541 100 90 (2-23) 20 (1-5) 80 

3 Alben (20%) 100 1 74153 100 80 (5-31) 10 (2) 90 
4 Nazоrаtdagi 

holat 
100 1 74043 100 75 (2-27) 75 (3-43) 0 

XULOSA 
Farg‘ona viloyati Beshariq tumani “Solijon Norbo‘tayev” nomli fermer xo‘jaligida o‘tkazilgan 

o‘tkazilgan tajribada oq do‘ngpeshona balig‘i uchun mebendazol preparatining bir marotabalik 
qo‘llanishidan keyin biologik samaradorlik qiymati 70 % ni, fenbendazol preparati uchun 80 % ni va 

alben preparati uchun 90 % ga teng ekanligi aniqlandi. Nazorat guruhida barcha baliqlarda 
invaziya holati o‘zgarishsiz qoldi. Shunday qilib, butun tajriba davomida har bir guruhdan 20 dona 
baliqni to‘liq yorib ko‘rish natijasida tajribadan oldingi o‘rtacha har bitta baliqda IE (invaziya 
ekstensivligi) 85 % ni va II (invaziya intensivligi) 2-37 donani tashkil etgan bo‘lsa, tajribadan keyin 
IE-18,3 %, II-1-7 donani tashkil qilishi aniqlandi. Olib borilgan tadqiqot natijasiga ko‘ra, oq 
do‘ngpeshona balig‘ining paraziti, ya’ni ligulidozga qarshi qo‘llanilgan 20% li alben antigelmint dori 
preparati yuqori biologik samara berganligi aniqlandi. 

